
    Mars
Orðsending til þátttakenda í verkefni um hnitsetningu landamerkja jarða

Þeir landeigendur sem hafa gengið frá hnitsetningu landamerkja sinna og fengið tilkynningu frá Landlínum um að frágangi skjala þar að lútandi sé lokið, geta vitjað þeirra hjá Búnaðarsamtökum Vesturlands. Það er Óðinn Sigþórsson sem veitir allar frekari upplýsingar í síma 437-1215.
Leyfi til líflambasölu

Sauðfjárbændur sem ætla að sækja um nýtt leyfi til að selja líflömb skulu senda skriflega umsókn til Matvælastofnunar eigi síðar en 1. apríl 2010 á eyðublöðum sem finna má á www.mast.is eða með því að hafa samband í síma 530-4800 og fá þau send.

Sauðfjárbóndi sem nú þegar hefur fengið söluleyfi heldur því milli ára án umsóknar, svo lengi sem hann uppfyllir skilyrði reglugerðarinnar. Tilkynna þarf Matvælastofnun ef óskað er að söluleyfi verði fellt niður og mun stofnunin þá taka nafn búsins af lista yfir bú sem hafa leyfi til að selja líflömb árið 2010. 

Nánari upplýsingar veitir Þorsteinn Ólafsson, sérgreinadýralæknir nautgripa- og sauðfjársjúkdóma, í síma 530-4800.
Klaufskurður

Klaufskurðurinn er að komast í fullan gang aftur. Ákveðið hefur verið að hækka komugjaldið á klaufskurðarbásnum í 15.000 kr til að mæta viðhaldskostnaði á básnum. Í startgjaldinu er innifalin uppsetning og þrif á básnum. 
Tekið er við pöntunum í klaufskurð í síma 437-1215. Allar nánari upplýsingar um klaufskurðinn gefur Guðmundur Hallgrímsson í síma 860 7305.
Bókhaldsþjónusta BV ehf.

Bókhaldsþjónusta BV ehf. tekur að sér bókhald og framtalsgerð. Áhugasamir vinsamlegast hafið samband sem allra fyrst við Jenny Johansen í síma 437-1215 eða á netfangið bbv@bondi.is.

Póstlisti BV

Þeir sem hafa áhuga á að vera skráðir á póstlista BV eru hvattir til að láta okkur vita um netföng sín. Póstlistinn er notaður til að senda út ýmsar tilkynningar sem eiga við hverju sinni. Þeir sem hafa fengið sér ný netföng eða ætla sér að skipta eru einnig hvattir til að tilkynna um breytingarnar með því að senda póst á okg@bondi.is. 

Ályktanir aðalfundar BV 2010

Eftirtaldar ályktanir voru samþykktar á fundinum:

Aðalfundur BV haldinn í Lyngbrekku, Borgarbyggð 24. mars 2010 samþykkir að laun stjórnar og nefndarmanna verði eftirfarandi:

Formaður kr. 120.000 á ári og kr 10.000 á fund.

Aðrir stjórnarmenn kr. 50.000 á ári og kr 10.000 á fund.

Varamaður stjórnarmanns fái kr. 10.000 á fund.

Skoðunarmenn reikninga kr. 12.000.

Auk framangreindra launagreiðslna verði greiddur akstur samkvæmt aksturstaxta ríkisins.

Fulltrúar á aðalfundi fái greiddan akstur.

Greiðsla fyrir setu á aðalfundi er ½ dagpeningur en 1. mars 2010 er ½ dagpeningur á dagpeningataxta ríkisstarfsmanna á ferðalögum innanlands kr 8.300.

Fulltrúar sem sitja í Búgreinaráðum fái greiddan akstur samkvæmt aksturstaxta ríkisins.

Greiðsla fyrir setu á Búgreinaráðsfundum er ½ dagpeningur en 1. mars 2010 er ½ dagpeningur á dagpeningataxta ríkisstarfsmanna á ferðalögum innanlands kr 8.300.

Aðalfundur BV haldinn í Lyngbrekku, Borgarbyggð 24. mars 2010 ákvarðar árgjald til BV vegna yfirstandandi árs verði kr. 3.000 á gjaldskyldan félagsmann.

Aðalfundur BV haldinn í Lyngbrekku, Borgarbyggð 24. mars 2010 samþykkir fjárhagsáætlun fyrir árið 2010.

	Rekstrartekjur
	Áætlun 2010
	Raun 2009

	 
	Seld þjónusta 
	-        72.566.161     
	-             71.206.864     

	 
	Starfsfé 
	-        60.030.000     
	-             61.226.756     

	 
	Aðrar tekjur 
	 
	 

	 
	 
	-       132.596.161     
	-            132.433.620     

	Rekstrargjöld
	 
	 
	 

	 
	Rekstrarvörur 
	         12.099.400     
	              12.746.906     

	 
	Laun og launatengd gjöld 
	         80.094.344     
	              81.049.369     

	 
	Bifreiða- og ferðakostnaður 
	         16.311.790     
	              16.319.449     

	 
	Annar rekstrarkostnaður 
	         15.665.000     
	              16.969.392     

	 
	Afskriftir 
	           6.575.842     
	                6.575.842     

	 
	 
	        130.746.376     
	             133.660.958     

	 
	 
	 
	 

	Hagnaður (tap) fyrir fjármunatekjur og (fjármagnsgjöld)
	           1.849.785     
	-               1.227.338     

	 
	 
	 
	 

	Afkoma dótturfélags
	              200.000     
	                   177.936     

	 
	 
	 
	 

	Fjármunatekjur og (fjármagnsgjöld)
	 
	 

	Vaxtagjöld og verðbætur 
	-          1.700.000     
	-               2.730.999     

	Hagnaður (tap) ársins
	              349.785     
	-               3.780.401     


Aðalfundur BV haldinn í Lyngbrekku, Borgarbyggð 24. mars 2010 lýsir stuðningi við einarðan málflutning Bændasamtaka Íslands í evrópumálum.

Aðalfundur BV haldinn í Lyngbrekku, Borgarbyggð 24. mars 2010 felur stjórn BV að athuga um að breyta dagsetningu sveitateitis.
Aðalfundur BV haldinn í Lyngbrekku, Borgarbyggð 24. mars 2010 felur stjórn BV að leita eftir samstarfi við LbhÍ um að skoða nýtingu fiskúrgangs til áburðar í jarðrækt. Skoðaðar verði allar hliðar, bæði áburðargildi fiskúrgangs og kostnaðar- og umhverfisliðir.

Aðalfundur BV haldinn í Lyngbrekku, Borgarbyggð 24. mars 2010 felur stjórn BV að taka til skoðunar sameiningu nálægra búnaðarsambanda við BV ef óskir um það berast.
Greinargerð:

Til tals hefur komið sameining bæði Bs.Kjalarnes og Bs.Vestfjarða við BV. Bændur á starfssvæðum þessara sambanda sækja þjónustu til BV og sameining gæti verið eðlilegt framhald þess. Nauðsynlegt er því að BV geri sér sem best grein fyrir áhrifum slíkrar sameiningar.

Aðalfundur BV haldinn í Lyngbrekku, Borgarbyggð 24. mars 2010 beinir því til MAST að viðhaldi sauðfjárveikivarnagirðinga verði sinnt vel, jafnframt verði aflagðar og ónýtar sauðfjárveikivarnargirðingar tafarlaust fjarlægðar.

Aðalfundur BV haldinn í Lyngbrekku, Borgarbyggð 24. mars 2010 beinir því til Landssamtaka Sauðfjárbænda að þau beiti sér fyrir því að komið verði á fót einni útflutningsstofu fyrir lambakjöt.

Aðalfundur BV haldinn í Lyngbrekku, Borgarbyggð 24. mars 2010 beinir því til stjórnar BV að fylgja því eftir við MAST, dýralækna og bændur á starfssvæði samtakanna að framkvæmd garnaveikibólusetningar verði í samræmi við reglugerðir þar um.

Greinargerð:  

Nauðsynlegt er að ásetningslömb séu bólusett tímanlega en á því hefur sums staðar verið misbrestur.

Aðalfundur BV haldinn í Lyngbrekku, Borgarbyggð 24. mars 2010 beinir því til Landssamtaka Sauðfjárbænda að fyrirkomulag sem hefur verið við lýði á greiðslu á ull síðustu misseri verði fest í sessi.
Mýraeldahátíð – Landbúnaðarsýning

Búnaðarfélag Mýramanna stendur fyrir vorhátíðinni Mýraeldum þann 
17. apríl 2010. Miðvikudaginn 14. apríl verður hátíðin sett með almennum  fundi í Lyngbrekku þar sem gagnrýnar umræður verða um ESB og mæta þar frummælendurnir: Jón Baldur Lorange og Kolfinna Jóhannesdóttir Fundurinn hefst kl. 20.30 og eru allir velkomnir. Laugardaginn 17. apríl 
kl. 13.00 heldur dagskráin áfram og er í stórum dráttum á þessa leið:
· Ýmis fyrirtæki og stofnanir kynna vörur og þjónustu.

· Handverksfólk verður með sölubása.
· Kjötsúpa verður í boði KS.

· Mýranaut á Leirulæk verður með gott á grillinu.
· Vélasýning verður á útiplani þar sem lögð verður megináhersla á gamla tímann, þeir sem hafa áhuga á að mæta með forn-dráttarvélar eða tæki og tól hafið samband við Sigurjón í síma 867-8108.

· Keppt verður í Liðléttingafimi og fjölskyldu-sveita-fitness á útisvæðinu, skráningar verða á staðnum.

· Hlé verður gert á hátíðinni kl. 17.00.

· Kvöldvaka hefst í Félagsheimilinu Lyngbrekku kl. 20.30.
· Veislustjórar: Ingi Tryggvason og Guðmundur Steingrímsson.

· Karlakór Kjalnesinga, Samkór Mýramanna.
· Úrvals skemmtiatriði að hætti Mýramanna.

· Verðlaunaafhendingar.

· Söngur, gleði, og glens fram eftir kvöldi.

Sláturhúsum er óheimilt að taka við ómerktum hrossum eftir 1. apríl 2010
Reglugerð um einstaklingsmerkingar búfjár tók gildi árið 2005 þar sem m.a. er kveðið á um að skylt sé að skrá og einstaklingsmerkja öll hross eldri en 10 mánaða. Í byrjun voru hross fædd fyrir árið 2003 undanþegin merkingarskyldu en nú hefur sú undanþága verið felld úr gildi. Hross sem fædd eru árið 2008 og síðar skulu vera örmerkt en frostmerki eru viðurkennd í eldri hrossum, að því gefnu að þau séu læsileg. 

Sláturleyfishöfum verður þá skylt að framfylgja eftirfarandi reglum:

1. Óskráð og ómerkt hross: Ekki hægt að uppfylla kröfu um rekjanleika og matvælaöryggi. Afurðir fara því ekki til manneldis en má nýta í loðdýrafóður.

2. Grunnskráð hross ómerkt /ólesanlegt eða merkt hross sem ekki er grunnskráð: Eigandi fær tækifæri til að sýna fram á eignarhald og að um réttan einstakling hafi verið að ræða (t.d. með því að einkenni svari til lýsingar í WF) enda fylgi hrossinu yfirlýsing um að svo sé og að hrossið hafi ekki fengið lyfjameðhöndlun undanfarna 6 mánuði (24 klst regla). Að öðrum kosti fara afurðir ekki til manneldis en má nýta í loðdýrafóður.

3. Grunnskráð hross og einstaklingsmerkt: Merking sannreynd í sláturhúsi. Ef skemmri tími en 6 mánuðir eru frá örmerkingu skal hrossinu fylgja skrifleg yfirlýsing eiganda um að það hafi ekki fengið lyfjameðhöndlun á þeim tíma. Afurðir viðurkenndar til manneldis.

4. Folöld yngri en 10 mánaða sem koma til slátrunar skulu merkt fæðingarnúmeri móður. Auðveldast er skrifa númerið á plastlímband í ljósum lit og festa tryggilega við fax. Ef um stóra hópa er að ræða má notast við hlaupandi númer enda fylgi með skrá sem tengir þau númer við fæðingarnúmer mæðra. 
Þeim sem vilja kynna sér forsögu málsins og/eða fá nánari upplýsingar, er bent á neðangreinda umfjöllun: 

· Aukin eftirfylgni með lögum sem eiga að tryggja að ekki séu lyfjaleifar í hrossakjöti. Birtist í Bændablaðinu 12. janúar 2010 og á www.mast.is 3. febrúar 2010. 

· Veraldarfengurinn viðurkenndur af Evrópusambandinu sem rafrænn hestapassi á www.mast.is 4. febrúar 2010.
Kynbótasýningar árið 2010

	Tími
	Staður
	Sími

	22.4 - 23.4
	Sauðárkrókur
	455-7100

	10.5 - 14.5
	Reykjavík
	480-1800

	12.5 - 14.5
	Eyjafjörður
	460-4477

	17.5 - 21.5
	Hafnarfjörður
	480-1800

	24.5 - 28.5
	Hafnarfjörður
	480-1800

	24.5 - 28.5
	Sauðárkrókur
	455-7100

	31.5 - 4.6
	Hella
	480-1800

	7.6 - 11.6
	Hella
	480-1800

	31.5 - 4.6
	Blönduós
	451-2601

	1.6 - 2.6
	Hornafjörður
	480-1800

	3.6 - 4.6
	Hérað
	471-1161

	7.6 - 11.6
	Eyjafjörður
	460-4477

	7.6 - 11.6
	Borgarfjörður
	437-1215

	27.6 - 4.7
	Landsmót
	 

	3.8 - 6.8
	Borgarfjörður
	437-1215

	11.8 - 13.8
	Blönduós
	451-2601

	9.8 - 13.8
	Hella
	480-1800

	16.8 - 20.8
	Hella
	480-1800

	18.8 - 20.8
	Skagafjörður/Eyjafjörður
	460-4477

